Հունվարի մաթեմատիկական ֆլեշմոբին առաջադրված խնդիրների լուծումներ
Երկրորդ մակարդակ

1. Մինչ խնդիրը լուծելը սովորողների  հետ կվերհիշենք, թե որն է ամենափոքր ընդհանուր բազմապատիկը (ամենափոքր ընդհանուր բազմապատիկն այն ամենափոքր թիվն է, որը բաժանվում է տրված թվերից յուրաքանչյուրի վրա)։ Ինչպես ենք գտնում երկու թվերի ամենափոքր ընդհանուր բազմապատիկը, կբերենք մի քանի օրինակներ։ Կգտնենք նաև  200-ի և 250-ի ամենափոքր ընդհանուր բազմապատիկը՝ [200,250]=1000։  Կարելի է մեզ հետ վերցնել մի քանի 200 դրամանոցներ և խնդիրը սովորողների մասնակցությամբ  լուծել։ Սովորողներից որևէ մեկը կլինի շոկոլադե սալիկներ գնողը, իսկ մյուսը վաճառողը։  Կառաջադրվի հետևյալ խնդիրը ամենաքիչը քանի՞ միանման շոկոլադե սալիկ պետք է գնես, որպեսզի մանր վերադարձնելու կարիք չլինի։ Սովորողը պետք է կռահի, որ 200-ի և 250-ի ամենափոքր ընդհանուր բազմապատիկը 1000-ն է, որը  բաժանելով 250-ի  վրա կստանանք 4։ Ուրեմն 4 հատ շոկոլադե սալիկ գնելը բավական է։ Խնդիրը լուծելուց հետո սովորողին կտրվի հետևյալ հարցը (գնորդը քանի հատ 200 դրամանոց տվեց վաճառողին)։

Անի Միրզոյան

Քանի որ միայն 200 դրամանոցներ են Աննայի մոտ, իսկ շոկոլադը 250 դրամ է, ապա տրամաբանորեն այնքան գումարի պիտի շոկոլադ գնել 200 դրամանոցներով, որը նաև կբաժանվի 250 դրամի, այսինքն խնդիրը կբերվի ամենափոքր ընդհանուր բազմապատիկի դեպքին՝ [200,250]=1000, իսկ այստեղից հետևում է, որ Աննան պիտի գնի՝ 1000:250=4 շոկոլադ:

Արշակ Մարտիրոսյան

Մոռանանք, որ վաճառողը մանր չունի: Տանք 2 հատ 200 դրամանոց: Վաճառողը կտա մեկ հատ շոլոլադե սալիկ և կվերադարձնի 150 դրամ՝ 50+50+50=: Այդ 50 դրամանոցներից յուրաքանչյուրը կավելացնենք մեկ հատ 200 դրամի և կգնենք ևս մեկ շոկոլադե սալիկ: Ստացվեց, եթե տանք 5 հատ 200 դրամանոց, վաճառողը մեզ կտա 4 հատ սալիկ:
Գևորգ Հակոբյան

Պատասխան՝ 4

2. Կարելի է արքայանարինջը փոխարինել ցանկացած մրգով և դեռ չանդրադառնալ չրի պատրաստման պրոցեսին, որը լուծման համար էական չէ։ Քանի որ ճաշարանում առկա է նարինջ, կարող ենք կենդանի բեմականացում կազմակերպել խնդրի լուծման ընթացքի համար․սովորողներից երեքը կփոխարինեն Գայանեին, Նարեին և Նարեկին։ Կշռման, գնման և գումարի փոխարինման ընթացքում էլ կբացատրվի խնդիրը՝ քանի որ 15 կգ միրգը բաժանվելու է 3-ի միջև հավասարապես, հետևաբար յուրաքանչյուրի համար նախատեսվում է 5 կգ միրգ, այսինքն՝ Նարեկը վճարում է իր  5կգ  մրգի համար, հետևաբար յուրաքանչյուր կիլոգրամի համար՝ 400 դրամ։ Նարեն բերել էր 7կգ միրգ, ուրեմն իր 5 կգ –ից ավելի 2կգ միրգը տվել է Նարեկին, ուրեմն Նարեկի փողից  Նարեն պետք է ստանա 2*400= 800 դրամ: Գայանեն բերել էր 8կգ միրգ, ուրեմն իր 5 կգ –ից ավելի 3կգ միրգը տվել է Նարեկին, ուրեմն Նարեկի փողից  Գայանեն պետք է ստանա 3*400= 1200 դրամ: 
Հասմիկ Իսրայելյան

Խնդիրը մի լավ կարդալուց և հասկանալուց հետո սկսեցինք քայլ առ քայլ լուծել: Քանի որ երեքն էլ հավասարաչափ չիր պետք է  պատրաստեին և բավարար էր արքյանարինջը, ապա  Նարեի և Գայանեի արքայանարինջների քանակները կմիացնենք իրար և կբաժանենք երեքի միջև (7 + 8) : 3 = 5կգ: Այսինքն յուրաքանչյուրին կհասնի 5կգ արքայանարինջ: Քանի որ Նարեկը 2000դրամ էր բերել, ապա 2000:5=400դր, որպեսզի ստանանք մեկ կիլոգրամի արժեքը:

Նարեն  5 կգ-ի փոխարեն բերել է 7 կգ, ուրեմն՝ 7-5=2 կգ ավել էր  բերել։ 2*400=800 դրամ (Նարեն) 2000-800=1200 դրամ (Գայանեն)

Վարսիկ Աթոյան

Պատասխան՝ Նարեն 800դրամ, Գայանեն՝ 1200 դրամ:

3. Այս խնդրին անդրադառնալու ժամանակ նախ սովորողների ուշադրությունը կհրավիրեմ այն բանի վրա, որ այստեղ խոսքը գնում է երեք կենդանիների մասին, որոնք կգրենք ըստ նրանց ապրած տարիների քանակի՝ քչից շատ: Այնուհետև կնշանակեմ x-ով կետի ապրած տարիները, կրիայի ապրած տարիները կլինի 2x, իսկ կոկորդիլոսինը 6x:
Ըստ խնդրի պայմանի 6x-x=250, 5x=250, x=50:

Ստացանք, որ կետը ապրեց 50 տարի: Կրիան նրանից երկու անգամ երկար ապրեց, այսինքն՝ 100 տարի:
Սմբատ Պետրոսյան

Ծովային կրիայի  տարիքը  x է, 

Կոկորդիլոսի տարիքը՝ 3x, իսկ կետ x/2

x/2+250=3x, 250=5x/2 ,  x =100 կրիայի տարիքը

Զարինե Փանյան
Գրենք խնդրի պայմանները

· կրիան կոկորդիլոսից 3 անգամ քիչ ապրեց
· կրիան կետից 2 անգամ շատ ապրեց

· կետը կոկորդիլոսից 250 տարի քիչ ապրեց:

Առաջին պայմանը վերաձևակերպենք՝ 

· կոկորդիլոսը կրիայից 3 անգամ շատ ապրեց:

Միավորելով երկրորդ պայմանի հետ կարող ենք ասել, որ կոկորդիլոսը կետից վեց անգամ երկար ապրեց: 

Երրորդ պայմանը կարող ենք վերաձևակերպել՝ թիվը 250-ով փոքր է իր վեցապատիկից, կամ եթե թվի վեցապատիկից հանենք այդ թիվը, կստանանք 250:

Եթե թվի վեցապատիկից հանենք այդ թիվը, կստանանք թվի հնգապատիկը: Գտնենք այն թիվը, որի հնգապատիկը 250 է՝ 250:5=50:

Ստացանք, որ կետը ապրեց 50 տարի:Կրիան ապևեց 2 անգամ երկար, այսինքն՝ 100 տարի:

Գևորգ Հակոբյան

Պատասխան՝ 100 տարի

4. Նախ կգտնենք, թե Դավիթը քանի ավել փուչիկ է գնել՝ 10-6=4, 4 ավել փուչիկ։ Քանի որ Դավիթը  ծախսել էր Աննայից 200 դրամով ավելի գումար, ուստի  իր գնած 4 ավել փուչիկների գումարը 200 դրամ է։ 

Հարց․ որքա՞ն  արժեր մեկ փուչիկը՝ 200։4=50, մեկ փուչիկի արժեքը 50դրամ էր։

Հարց․ որքա՞ն արժեր 3 միանման փուչիկը՝ 3x50=150, 150 դրամ։

Անի Միրզոյան

Դասարանում խնդիրը  քննարկելիս, ավելի պատկերավոր լինելու համար,  կարող են երկու սովորող վերցնեն համապատասխանաբար տաս և վեց փուչիկներ / կարելի է  նաև վերցնել այլ առարկա, օրինակ՝ գրիչ, մատիտ, թուղթ և այլն/ :

Դավիթ-

Անահիտ-

Երեխաները  կարող են համեմատել իրենց վերցրած փուչիկները: Տեսնում ենք, որ Դավիթը  չորսով շատ է գնել  փուչիկ,  քան Անահիտը՝  10-6=4:

Քանի որ փուչիկները նույն գունն ունեն, բնականաբար Դավիթը ավելի շատ պետք է վճարեր, քան Անահիտը: Ըստ պայմանի Դավիթը 200 դրամ ավել է ծախսել, ուրեմն՝ 200:4=50 դր(1 փուչիկ):

Մեկ փուչիկն արժեր 50 դրամ է: 3x50=150:

Լիանա Հակոբյան

Պատասխան՝ 150դրամ 

5. Խնդիրը լավ հասկանալուց հետո, կգրենք 1-ից սկսվող 13 կենտ թիվ՝ 1, 3, 5, 7, 9, 11, 13, 15, 17, 19, 21, 23, 25: Արդյունքում կհաշվենք և կստացվի 25տունը:

Վարսիկ Աթոյան

1-ին տարբերակ
Մի փողոցի աջակողմյան տները կենտ համարով են, հետևաբար հաշվելով կենտ թվերը՝ ( 1; 2; 3; …; 23; 25; …)  կհաշվենք նաև  դրանցից 13-րդ, որը համարակալումը կլինի 25:
 2 -րդ տարբերակ
Եթե աջակողմյան հատվածում տների համարակալումը կենտ թվերով է,  ձախակողմյան տների համարակալումը զույգ թվերով, ապա 13-րդ տունը ձախ կողմում կլինի  13 +13=26 համարի տունը: Հետևաբար  աջակողմյան 13-րդ տունը կլնի նախորդը՝ 25 համարի տունը:

Լուսինե Ներսեսյան

Պատասխան՝ 25
6. Սովորողները կասեն, թե որն է ամենափոքր զույգ երկնիշ թիվը՝ 10։ Գտնելով ամենափոքր զույգ երկնիշ թիվը կիմանանք, որ Սոնայի մտապահած թիվը 10-ն է։ Հարց․ ին՞չ է նշանակում թվի կեսի կես՝ նշանակում է, որ թիվը բաժանում ենք 4 հավասար մասի։  Այսպիսով՝ հետևյալ քայլերի միջոցով՝ 10։5=2, 2-1=1, 1*4=4, կգտնենք Արամի մտապահած թիվը:
             Անի Միրզոյան

Նմանատիպ խնդիրները սովորաբար լուծում ենք վերջից: Նախ կհարցնեմ, որն է ամենափոքր զույգ երկնիշ թիվը, որին ի պատասխան կասեն 10: Այնուհետև քայլ առ քայլ հետ կգնանք (10:5-1) x 2= 2

Սմբատ Պետրոսյան
Պատասխան՝ 2:
7. Ենթադրենք, որ զամբյուղում խնձորներ ու տանձեր են:  Զամբյուղի հանենք առաջին պատահծ միրգը: Այն կարող է լինել խնձոր կամ տանձ: Դիցուք հանել ենք տանձ: Երկրորդ միրգն ենք հանում: Այն կարող է լինել խնձոր կամ տանձ: Եթե տանձ լինի, արդեն կունենանք նույն մրգից երկու հատ: Եթե խնձոր լինի, կունենանք ամեն մրգից մեկական և երրորդ միրգը պետք է հանենք: Երրորդ անգամ դուրս կգա խնձոր կամ տանձ: Եթե խնձոր դուրս գա, կունենանք երկու խնձոր և մեկ տանձ՝ նույն մրգից երկու հատ ունենք:, Եթե տանձ դուրս գա, կունենանք երկու տանձ և մեկ խնձոր՝ նույն մրգից երկու հատ կունենանք: Ուրեմն, եթե միանգամից, առանց նայելու, ռրռք հատ միևգ հանենք, նույն մրգից երկու հատ կլինի՝ երկու խնձոր կամ երկու տանձ:
Անի Միրզոյան

Օգտակար կլինի, եթե նախ լուծենք խնդիրը՝ այն պատկերացնելով, վերացարկմամբ, որը կզարգացնի երևակայությունը և պատկերացումը, այնուհետև ապացուցել երկու տեսակի մրգերով զամբյուղով փորձելով։ Քանի որ երկու տեսակ են մրգերը, հետևաբար երրորդ վերցվածը այդ երկու տեսակներից մեկի հետ կհամընկնի, այլ տարբերակի հնարավորություն չունենք և երեն ամենափոքր քանակն է։

Հասմիկ Իսրայելյան
Պատասխան՝ 3
8. Խնդիրը կլուծենք հաշվարկների միջոցով՝

Տասնյակների մեջ քանակը կլինի՝ 12,13,14,15,16,17,18,19-  8 հատ

Քսանյակների մեջ քանակը կլինի՝      23,24,25,26,27,28,29  -7 հատ

Մնացածների քանակը ըստ տրամաբանության պիտի լինի՝ 8+7+6+5+4+3+2+1=36 հատ

Արշակ Մարտիրոսյան

Այս խնդիրը մաթեմատիկայի խմբում 6-րդ դասարանի Մարիան լուծել էր այսպես։Սկզբում հաշվել էր յուրաքանչյուր տասնյակի մեջ քանի այդպիսի թիվ կա և օրինաչափությամբ ստացել․
[10,20] –ում՝  8հատ

[20,30] –ում՝  7հատ

[30,40] –ում՝  6հատ

․․․․      ․․․․․․            ․․․․․․
[80,90] –ում՝  1հատ

[90,99] –ում՝  0հատ

Այսպիսով ստացվում է 1-ից 8 թվերի գումարը՝ 36։

Մենուա Հարությունյան

Պատասխան՝ 36 

9. Խնդիրը կարելի է լուծել հարցերի միջոցով։ 

Քանի՞ թվանշան ենք օգտագործում բոլոր միանիշ թվերը գրելու համար՝ 9:

Քանի՞ թվանշան ենք օգտագործում բոլոր երկնիշ թվերը գրելու համար՝ 9*2=180։
Քանի? թվանշան օգտագործեցինք գրքի 1-ից 99-ը էջը համարակալելիս՝ 9+180=189:

Քանի՞ թվանշանով ենք համարակլել մնացած էջերը՝ 1200-189=1011: Այդքան թվանշանով քանի էջ կարող ենք համարակալել եռանիշ թվերով՝ 1011:3=337:

Քանի՞ էջ ուներ այդ գիրքը՝ 9+90+337=436։

Անի Միրզոյան
Սովորողների հետ կնկատենք, որ 1-ից 9 էջերը համարակալելու համար անհրաժեշտ է 9 թվանշան: 10-ից 99 թվերից (90 թիվ) յուրաքանչյուրը գրելու համար անհրաժեշտ է 2 թվանշան: 100-ից 999 թվերից (900 թիվ ) յուրաքանչյուրը համարակալելու համար անհրաժեշտ է 3 թվանշան:
10-ից 99 թվերից (90 թիվ) յուրաքանչյուրը համարակալելու համար անհրաժեշտ է 2 թվանշան:

Նկատում ենք, որ եթե գիրքը ունենար 99 էջ, կօգտագործվեր 9 + 180 =189 թվանշան (1200- 189) : 3 = 337 էջ, 337 + 99 = 436 էջ: 

Սմբատ Պետրոսյան

Պատասխան՝ 436: 
10. Կգտնենք, թե որքան է 1 սովորողի տոմսի արժեքը՝ 500-200=300: Paint ծրագրով կպատկերենք 28 սովորողի և յուրաքանչյուր 5-րդ սովորողին կպատկերենք կարմիր գույնով

Կհաշվենք, թե քանի կարմիր գույնով ներկված սովորող ունենք, որոնց համար չենք  վճարելու՝ 5 սովորողի։ Քանի՞ սովորողի համար պետք է վճարենք՝ 28-5=23: Որքա՞ն պետք է վճարենք 23 սովորողի համար 23x300=6900 դրամ:

Անի Միրզոյան

Մենք թղթերով կպատրաստենք երկու տեսակի տոմս՝ մեծահասակների համար 

500 դ և սովորողների համար՝ 500-200=300 արժողությամբ՝ վերջինից 28-ը։ Կարելի է շարունակել երկու եղանակով՝ յուրաքանյուր 5 տոմսը առանձնացնելով 4-ի գումար վճարելով, և վերջում հաշվելով, թե որքան գումար է տացվում։ Այլ եղանակով կարող ենք  գտնել, թե քանի 5-յակի խմբեր կան 28-и մեջ և հանենք խմբի քանակը`28-5=23, 23x300=6900:
Հասմիկ Իսրայելյան

Պատասխան՝ 6900 դրամ:
